   EL M'A' FAT TREMAR EL CUOR

Con un trafico da far tremar

cuor pie e figà

stamatina 

a un stop

me passa davanti un trator

ch'el tira un rimorchio

de ùa nera.

Vedar a ùa

e pensar a Crose

l'è sta tut'uno.

Varde ben.

Si.  l'autista l'è Teto Toresan

che a l'inproviso me vede

e co un gran soriso

me saeuda co' na man.

Alora ò vist Crose:

vide case orti mame

tosati orteséi putéi

e ò sentì

che i schéi de sto mondo

no i me varìa

fat tremar nel profondo

come sto paesan

che me saeuda soridendo

e co' na man.

Grazie, zente mia,

che te me carica de poesia.

Crose, 16.10.1992

                            Lisa Davanzo

